
KOMPETENSIYAVIY 
YONDASHUV ASOSIDA 
BO‘LAJAK O‘QITUVCHILARNI 
TYUTORLIK FAOLIYATIGA 
TAYYORLASHNING 
PEDAGOGIK SHART-
SHAROITLARI
O‘rinova Nilufar Muhammadovna
Farg‘ona davlat universiteti professori v.v.b.,
pedagogika fanlari nomzodi

Annotatsiya: Maqolada zamonaviy ta’lim tizimida bo‘lajak o‘qituvchilarni professional faoliyatga, xususan, tyutorlik faoli
yatiga tayyorlashda kompetensiyaviy yondashuvning ilmiy-nazariy asoslari chuqur tahlil qilinadi. Kompetensiyaviy yon
dashuv – bu shaxsda fanda tan olingan bilimlar, amaliy ko‘nikmalar, ijtimoiykommunikativ tajribalar, mustaqil qaror qabul 
qilish hamda o‘z faoliyatini baholash qobiliyatini uyg‘un holda shakllantirishga yo‘naltirilgan tizimli yondashuv bo‘lib, u XXI 
asr ta’limining global talablariga javob beradi. Maqolada tyutorlik faoliyatining mohiyati, uning o‘ziga xos xususiyatlari, 
pedagogik funksiyalari va zamonaviy kompetensiyalar tizimidagi o‘rni aniqlanadi. Shuningdek, bo‘lajak o‘qituvchilarni 
ushbu faoliyatga tayyorlashda zarur bo‘lgan samarali pedagogik shartsharoitlar tizimi asoslab beriladi. Jumladan, tizim
lilik, motivatsion yondashuv, o‘z-o‘zini baholash, differensial ta’lim, kommunikativ muhit, individual ta’lim trayektoriyasi 
va moslashtirilgan o‘quv materiallaridan foydalanish kabi shartlar bo‘lajak o‘qituvchilarni tyutor sifatida shakllantirishda 
muhim omillar sifatida ko‘rsatib beriladi.

Kalit so‘zlar: kompetensiyaviy yondashuv, tyutorlik faoliyati, bo‘lajak o‘qituvchi, pedagogik shartsharoitlar, ta’lim sifati, 
o‘zo‘zini baholash, kontekstual ta’lim, o‘quv motivatsiyasi, ta’limda individual yondashuv, pedagogik kompetensiya, 
zamonaviy o‘qituvchi modeli.
Abstract: This article presents a thorough analysis of the scientific and theoretical foundations of the competency-based 
approach in preparing future teachers for professional activity, particularly for tutorial work within the framework of the 
modern educational system. The competencybased approach is viewed as a systematic model aimed at the integrated 
development of scientific knowledge, practical skills, socio-communicative experience, independent decision-making, and 
selfassessment abilities in the learner. This approach aligns with the global demands of 21stcentury education. The article 
explores the nature of tutorial activity, its distinctive features, pedagogical functions, and place within the system of modern 
competencies. It also substantiates a set of pedagogical conditions necessary for equipping future teachers to perform 
effectively in tutorial roles. These include systematization, motivational support, self-assessment, differentiated instruction, 
communicative educational environments, individualized learning trajectories, and the use of adapted instructional materials.

Key words: competencybased approach, tutorial activity, future teacher, pedagogical conditions, quality of education, 
selfassessment, contextual learning, learning motivation, individualized instruction, pedagogical competence, model of 
the modern teacher.
Аннотация: В статье проводится глубокий анализ научно-теоретических основ компетентностного подхода к под
готовке будущих учителей к профессиональной деятельности, в частности к тьюторской деятельности, в усло
виях современной образовательной системы. Компетентностный подход рассматривается как системная модель, 
направленная на формирование у личности совокупности научных знаний, практических умений, социаль
но-коммуникативного опыта, способности к самостоятельному принятию решений и самооценке. Такой подход 
соответствует глобальным требованиям образования XXI века. В статье раскрывается сущность тьюторской 
деятельности, её специфика, педагогические функции и место в системе современных компетенций. Также обо
сновываются педагогические условия, необходимые для подготовки будущих учителей к данной деятельности. 
Среди таких условий выделяются системность, мотивационный подход, самооценка, дифференцированное обу
чение, коммуникативная образовательная среда, индивидуальная образовательная траектория и использование 
адаптированных учебных материалов.

Ключевые слова: компетентностный подход, тьюторская деятельность, будущий учитель, педагогические 
условия, качество образования, самооценка, контекстное обучение, учебная мотивация, индивидуальный подход 
в обучении, педагогическая компетенция, модель современного учителя.

KIRISH
Zamonaviy ta’lim tizimida globallashuv va raqamlashtirish sharoitida o‘qituvchining faqat bilim beruvchi 

emas, balki yo‘naltiruvchi, maslahat beruvchi, talabaning o‘sishini qo‘llabquvvatlovchi tahlilchi sifatidagi roli 
tobora muhim ahamiyat kasb etmoqda. Bu holat pedagogik faoliyatda tyutorlik kabi yangi funksional yo‘na
lishlarning shakllanishi va rivojlanishini taqozo qilmoqda. Ayniqsa, ta’lim oluvchining o‘zo‘zini rivojlantira olishi, 
mustaqil ta’lim olish, shaxsiy o‘quv trayektoriyasini tanlay bilishi hamda o‘z faoliyatini baholash va zarurat tug‘il
ganda uni o‘zgartira olishi – zamonaviy o‘qituvchining tyutorlik kompetensiyasini shakllantirishni muhim vazifa 
sifatida belgilamoqda.

Mazkur sharoitda kompetensiyaviy yondashuv ta’limni tashkil etishning zamonaviy paradigmasi sifatida 
ilgari surilmoqda. Bu yondashuv talabaning nafaqat bilim egallashini, balki amaliy faoliyatga tayyorlanishini, 
mustaqil fikrlash, muammoni hal etish, o‘z-o‘zini baholash va rivojlantirish ko‘nikmalariga ega bo‘lishini ta’min
lashga xizmat qiladi. Xususan, bo‘lajak o‘qituvchilarning tyutorlik faoliyatiga tayyorlanishida mazkur yondashuv 
pedagogik tayyorgarlik jarayonining tarkibiy va mazmuniy jihatlarini tubdan yangilashni taqozo etadi.

Mazkur muammo doirasida olib borilgan ilmiy izlanishlar (A.A. Verbitskiy, I.A. Zimnyaya, G.B. Skok va 
boshqalar) shuni ko‘rsatadiki, talaba faoliyatining kontekstual tashkil etilishi, o‘zini anglash, motivatsiya, kommu
nikatsiya va refleksiya kabi metakompetensiyalarni rivojlantirish orqali ta’lim sifatini sezilarli darajada oshirish 
mumkin. Tyutorlik faoliyati aynan shu jarayonlarga bevosita xizmat qiluvchi va ularni boshqaruvchi pedagogik 
mexanizm sifatida talqin qilinmoqda. Shu bois, bo‘lajak o‘qituvchilarni tyutorlik faoliyatiga tayyorlashda kompe
tensiyaviy yondashuvning nazariymetodik asoslari, tyutorlik faoliyatining mazmuni hamda zamonaviy ta’lim 
talablari nuqtai nazaridan shakllantirilishi lozim bo‘lgan pedagogik shartsharoitlar tizimi ilmiy asosda yoritilishi 
zarur.

Shu orqali ta’lim jarayonining samaradorligini oshirish hamda tyutor shaxsini zamon talablariga mos holda 
shakllantirish imkoniyati yaratiladi.

MAVZUGA OID ADABIYOTLAR SHAHRI
Oliy ta’limda kompetensiyaviy yondashuv jamiyatning maxsus kasbiy ta’lim muassasasi yoki oliy kasbiy 

ta’lim muassasasi bitiruvchisini professional faoliyatga sifatli tayyorlash bo‘yicha zamonaviy ehtiyojlarini qondi
rishga qaratilgan. Bilimga asoslangan paradigmadan farqli o‘laroq, kompetensiyaviy yondashuv markazida 
mutaxassisning ishlab chiqarish sharoitida kasbiy faoliyat vazifalarini samarali bajarish uchun egallagan bilim
larini amaliyotda qo‘llay olish qobiliyati turadi. Ushbu yondashuv, ayniqsa, muayyan kasbiy faoliyat sohasida 
zarur bo‘lgan kompetensiyalar ustuvorligini belgilovchi professional talablarni tahlil qilishga, shuningdek, 
mutaxassis shaxsini kompetensiya egasi sifatida ko‘rib chiqishga yo‘naltirilgan. Bu doirada shaxsga oid bilim, 
ko‘nikma, malaka, munosabat va qadriyatlar tizimi integratsiyalashgan holda, amaliy faoliyatga yo‘naltirilgan 
tarzda rivojlantiriladi.

I.A. Zimnyaya, A.V. Xutorskoy, E.F. Zeer kabi olimlar ta’kidlaganidek, kompetensiyalar – bu faqat bilim 
emas, balki harakat, refleksiya, mustaqil qaror qabul qilish va o‘zini baholash kabi murakkab faoliyat shakllarini 
ham o‘z ichiga oladi [12; 13]. Hozirgi bosqichda oliy ta’lim tizimida yuz berayotgan tarkibiy, texnologik va maqsadga 
yo‘naltirilgan o‘zgarishlar o‘qituvchining kasbiy tayyorgarligiga yangi yondashuvlarni talab qilmoqda. Jumladan, 
bo‘lajak o‘qituvchini tyutorlik faoliyatiga tayyorlash jarayoni chuqur nazariymetodologik asoslashni hamda 
ta’lim jarayonini insonparvarlik va shaxsga yo‘naltirilganlik tamoyillari asosida qayta tashkil etishni taqozo etadi.

Shunday qilib, kompetensiya – bu ma’lum bir sohada (ilmiy, ijtimoiy, umumiy madaniy va boshqalar) egal
lanadigan bilim, ko‘nikma va tajriba majmuasidir, kompetentlik esa – mavjud kompetensiyalar asosida kasbiy 
vazifalarni bajarish qobiliyati yoki tayyorgarlik darajasidir [5].

I.A. Zimnyayaning ta’kidlashicha, kompetensiyalar – bu ichki, psixologik jihatdan shakllangan shaxsiy xusu
siyatlar bo‘lib, ular insonning bilim, qadriyat va harakatga tayyorligini belgilaydi. Ular insonda mavjud bilimlarni 
real faoliyatda mustaqil qo‘llay olish darajasini bildiradi. Bu esa kompetensiyani – egallangan salohiyat, kompe
tentlikni esa – real faoliyatdagi ifoda deb talqin qilish imkonini beradi [12].

Kompetensiyaviy yondashuv – bu nafaqat bilimlar majmuasi, balki shaxsning bilim, ko‘nikma, malaka, 
qadriyatlar, motivatsiya va tajribani o‘zida uyg‘unlashtirib, muayyan hayotiy yoki kasbiy vazifalarni mustaqil va 
samarali hal qilishga layoqatli bo‘lishini nazarda tutuvchi yondashuvdir. Ushbu yondashuv ta’lim jarayonida 
bilishdan – qila olishga, ya’ni faollik, tashabbuskorlik va mas’uliyatga asoslangan shaxsiy rivojlanishga o‘tishni 
ta’minlaydi.

Kompetensiyaviy yondashuv mohiyatini faqat ta’lim natijalarini baholash vositasi sifatida emas, balki o‘quv 
jarayonini tashkil etishning asosiy falsafasi sifatida ko‘rish muhimdir. Bu yondashuv o‘z tarkibida quyidagi asosiy 
tamoyillarni mujassam etadi:

• Faollik tamoyili – o‘quvchi subyekt sifatida ta’lim jarayonida faol ishtirok etadi, passiv bilim oluvchidan faol 
bilim egasiga aylanadi;

• Refleksiv yondashuv – o‘quvchi o‘zining bilim olish va faoliyat yuritish jarayonini tahlil qiladi hamda 
mustaqil baholaydi;

• O‘z-o‘zini boshqarish – o‘quvchi o‘z o‘quv faoliyatini maqsadga yo‘naltiradi, individual trayektoriyasini 
shakllantira oladi;

Shaxsga yo‘naltirilganlik – har bir o‘quvchining individual imkoniyatlari, ehtiyojlari, qiziqishlari va bilim dara
jasi inobatga olinadi.

Zamonaviy o‘qituvchi esa faqat bilim beruvchi emas, balki maslahatchi, tashkilotchi, muvofiqlashtiruvchi va 
ko‘makchi sifatida faoliyat yuritadi. Aynan mana shu rol tyutorlik faoliyatining nazariy va amaliy negizini tashkil 
etadi. Bo‘lajak o‘qituvchini tyutorlik faoliyatiga tayyorlash jarayonida quyidagi asosiy kompetensiyalarni shakl
lantirish muhim hisoblanadi:

• Metodologik kompetensiya – ta’limni loyihalashtirish, integrativ o‘qitish metodlarini tanlash va ularni 
moslashtirish qobiliyati;

• Kognitiv-kommunikativ kompetensiya – axborot almashinuvi, muhokama, tahlil va fikr almashinuvi 
asosida o‘quv faoliyatini tashkil etish qobiliyati;

• Refleksiv va diagnostik kompetensiya – o‘z va boshqalarning faoliyatini baholay olish, metakognitiv 
yondashuvlarni shakllantirish salohiyati;

• Motivatsion kompetensiya – o‘quvchilarda ichki motivatsiyani uyg‘otish va ularni o‘z ta’lim yo‘lini 
anglashga yo‘naltirish qobiliyati;

• Axborot texnologiyalaridan foydalanish kompetensiyasi – zamonaviy raqamli vositalar yordamida 
mustaqil ta’lim olishni tashkil etish ko‘nikmasi.

Shunday qilib, kompetensiyaviy yondashuvni tyutorlik faoliyati bilan integratsiyalash nafaqat pedagogik 
tayyorlov sifatini oshiradi, balki o‘qituvchining kasbiy roli, faoliyat mazmuni va shakllarini qayta ko‘rib chiqish 
uchun zarur zamin yaratadi. Bu yondashuv bevosita ta’lim sifatini oshirish, shaxsga yo‘naltirilgan ta’lim tamo
yillarini hayotga tatbiq etish hamda mustaqil va mas’uliyatli ta’lim subyektlarini tayyorlashga xizmat qiladi.

TADQIQOT METODOLOGIYASI
A.A. Verbitskiy tomonidan ishlab chiqilgan kontekstual ta’lim nazariyasida kompetensiyaviy yondashuv 

real hayotiy vaziyatlar asosida ta’limni tashkil etish zarurati bilan izohlanadi. Bu esa tyutorning talaba bilan 
hamkorlikda maqsad qo‘yishi, uni anglash, muammoli vazifalarni hal etish, o‘zini baholash va natijalarni tahlil 
qilish kabi bosqichlarda faol metodik yordam ko‘rsatishini taqozo etadi [11].

Pedagogik adabiyotlarda tyutorlik faoliyatining mohiyati o‘qituvchining faqat bilim beruvchi emas, balki 
yo‘naltiruvchi, maslahat beruvchi, hamkor va tashkilotchi sifatida yangicha pedagogik rolga ega bo‘lishi bilan 
izohlanadi. Ushbu faoliyat turi o‘z mohiyatiga ko‘ra individual yondashuv, shaxsiy trayektoriya, o‘zo‘zini tahlil 
qilish va baholash, refleksiya kabi kompetensiyalarning shakllanishiga xizmat qiladi.

Shuningdek, tyutorlik faoliyati o‘qituvchining professional kompetensiyalarini qayta ko‘rib chiqishni, ularni 
zamon talablari asosida yangilash va amaliyotda samarali namoyon etishni talab etadi. Ayniqsa, zamonaviy 
ta’limda raqamli texnologiyalardan foydalanish, masofaviy o‘qitish, tarmoqli aloqa vositalari orqali axborot 
bilan ishlash malakalarini shakllantirish dolzarb ahamiyat kasb etmoqda. Kompetensiyaviy yondashuv asosida 
bo‘lajak o‘qituvchilarni tyutorlik faoliyatiga tayyorlash jarayonini yangi bosqichga olib chiqish – bugungi kunda 
oliy ta’lim muassasalarining ustuvor vazifalaridan biridir.

Ularni tayyorlashda esa zamonaviy ta’lim texnologiyalari, psixologikpedagogik yondashuvlar va bosh
qaruv strategiyalarining integratsiyasiga asoslangan samarali pedagogik shartsharoitlar tizimini shakllantirish 
zarur bo‘ladi. Bo‘lajak o‘qituvchilarda kompetensiyalarni rivojlantirish uchun esa aniq va tizimli pedagogik shart 
sharoitlar majmuasi lozim. Tadqiqot natijalariga tayanib, quyidagi shartlar samaradorlikni oshiruvchi asosiy 
omillar sifatida belgilandi:

• Diagnostik muhit – talabaning bilim darajasini aniqlash va individual trayektoriya asosida o‘qitishni tashkil 
etish;

• Didaktik moslashtirilgan materiallar – faqat bilim uzatishga emas, balki mustaqil fikrlash va amaliy faoli
yatga yo‘naltirilgan o‘quv resurslari;

• Psixologik muhit – erkin muloqot, o‘z fikrini bemalol ifoda etish, savol berish imkoniyati, ishonch va 
qulaylik muhitini shakllantirish;

• Kontekstual o‘quv faoliyati – real hayotiy muammolar asosida o‘quv mashg‘ulotlarini tashkil etish;

• O‘z-o‘zini baholash va monitoring tizimi – talaba o‘z yutuq va kamchiliklarini real baholay oladigan 
mexanizmlarni joriy etish;

• Tizimlilik prinsipi – o‘quv jarayonining barcha bosqichlarida metodik yordam, oldindan rejalashtirilgan 
ko‘mak, monitoring va tahlil faoliyatining uzviyligini ta’minlash;

• Individuallashtirilgan o‘quv trayektoriyalar – turli tayyorgarlik darajasidagi talabalar uchun propedevtik 
materiallar tayyorlash;

• Tyutor va talaba o‘rtasidagi ishonchli hamkorlik – pedagogik jarayonda o‘zaro hurmat va psixologik 
qo‘llabquvvatlash muhitini shakllantirish.

Tyutorlik texnologiyalarini amalga oshiruvchi konsepsiyalarga eng yaqin va dolzarb yondashuvlardan biri 
bu – A.A. Verbitskiy tomonidan ishlab chiqilgan kontekstual ta’lim nazariyasidir [11].

Mazkur nazariyaga ko‘ra: “Ta’lim mazmunini o‘zlashtirish talabaning ichki, anglangan va motivatsiyalangan 
faoliyati orqali, ya’ni atrofmuhitdagi obyektlar va hodisalarga qaratilgan tarzda amalga oshadi. Bu jarayon 
tayyor axborotni oddiy uzatish asosida emas, balki talabada ongli bilish faolligini uyg‘otish orqali yuzaga 
chiqadi.” Ushbu yondashuv kasbiy ta’limdagi bir qator amaliy ziddiyatlarni bartaraf etishga qaratilgan bo‘lib, 
ularning eng muhimlari quyidagilardan iborat:

• Talaba faqat “javob beruvchi” pozitsiyada faoliyat yuritadi, ya’ni o‘qituvchining boshqaruv ta’siriga javoban 
savollarga javob beradi yoki topshiriqlarni bajaradi. Biroq real ish faoliyatida undan mustaqil tashabbus 
ko‘rsatish va faol ishtirok talab etiladi;

• Ta’lim jarayonida talabaning diqqat, xotira, sezgi, motorika kabi psixik funksiyalari alohidaalohida ishga 
solinadi, holbuki amaliy mehnatda inson butun shaxs sifatida kompleks yondashuvda ishtirok etadi;

• Talaba o‘zgarmas, statik va tayyor o‘quv axborotini oladi, biroq kasbiy faoliyatda bu axborot vaqt va makonga 
mos ravishda harakatlanadigan, texnologik jarayonga mos ravishda o‘zgaruvchi shaklda qo‘llaniladi.

Ushbu qarashlar tyutor texnologiyalarining mohiyatiga yaqin bo‘lib, o‘qituvchini konsultant, hamkor va yo‘l 
ko‘rsatuvchi sifatida qayta talqin etishga zamin yaratadi.

Quyida keltirilgan yordam ko‘rsatish bosqichlari xorijiy tyutor mutaxassislari tajribalari hamda muallifning 
an’anaviy va masofaviy o‘qitish tajribasi asosida ishlab chiqilgan [13].

1. O‘qish boshlanishidan oldingi bosqich:
Ushbu bosqichda talabalarni quyidagi jihatlar bilan tanishtirish muhim: ta’limning maqsadi, tashkil etilish 

tartibi, foydalaniladigan materiallar va ularga kirish yo‘llari, yakuniy tayyorgarlikka qo‘yiladigan talablar va h.k. 
Shuningdek, talabalarning boshlang‘ich tayyorgarlik darajasini aniqlash, ehtiyojlari va motivatsiyasini baholash, 
propedevtik (tayyorlovchi) materiallar rejasini ishlab chiqish zarur. O‘quvuslubiy materiallar sifatini oldindan 
baholab chiqish ularning hajmi va shakli bo‘yicha qanday yordam zarur bo‘lishini aniqlashga xizmat qiladi.

2. Ta’lim jarayoni davomida:
Ushbu bosqichda yordam quyidagi shakllarda ko‘rsatiladi: doimiy maslahatlar (shu jumladan, zamonaviy 

axborot texnologiyalari orqali), savollarga javob berish, o‘quv materiallarini izlash va taqdim etish usullaridan 
foydalanish. Shu bilan birga, talabalarni bilishga undovchi usullar va o‘quv materiallari sifatiga baho berish 
asosida tanlangan qo‘shimcha choralar ham muhim o‘rin tutadi.

3. Ta’lim yakuni bosqichi:
Bu bosqichda ta’lim maqsadlariga erishilganligini baholash, egallangan kompetensiyalarni amalda 

qo‘llashga yo‘naltirish va talabalar rivojlanishining istiqbollarini belgilash zarur. Kurs yakunida ta’lim jarayoni, 
o‘quv materiallari va o‘qituvchining faoliyati chuqur tahlil qilinib, sifat menejmenti tizimida “uzluksiz takomillash
tirish” prinsipi asosida takomillashtirish bo‘yicha choratadbirlar ishlab chiqiladi.

Bo‘lajak o‘qituvchilarning ta’lim jarayonidagi faol ishtirokini qo‘llabquvvatlash tizimli tarzda amalga oshiri
lishi lozim. Talabalarni ta’lim dasturining yakuniy bosqichida shakllanadigan kompetensiyalar asosida “qayerda 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

284

2025-yil, iyul, №7-son

va qanday o‘qish” masalasida mustaqil qaror qabul qilishga yo‘naltirish, ularning individual o‘quv yo‘nalishi va 
shaklini tanlash huquqini kafolatlash – Bolonya jarayoni hamda ochiq ta’lim g‘oyalarining amaliy ifodasidir. Bu 
tamoyillar masofaviy ta’limda ham muvaffaqiyatli ta’limning ajralmas tarkibiy qismi sifatida qaralmoqda.

TAHLIL VA NATIJALAR
Kompetensiyaviy yondashuv sharoitida bo‘lajak o‘qituvchilarni tyutorlik faoliyatiga tayyorlashning ilmiy-

nazariy asoslari tahlili shuni ko‘rsatadiki, bugungi ta’lim jarayonida shaxsga yo‘naltirilgan, faol va mustaqil o‘quv 
faoliyatini qo‘llabquvvatlovchi pedagogik shartsharoitlarni yaratish zaruriyati dolzarb ahamiyat kasb etmoqda. 
O‘rganilgan manbalar asosida aniqlanishicha, tyutorlik faoliyatining mazmuni va funksiyalari, uni tashkil etish 
mexanizmlari va unga tayyorlash usullari bevosita kompetensiyaviy yondashuv tamoyillari bilan uzviy bog‘liqdir.

Kompetensiyaviy yondashuv – bu bilim, ko‘nikma va munosabatlarning integratsiyalashgan tizimi sifa
tida talaba shaxsini faol subyekt darajasida shakllantirishga xizmat qiluvchi konseptual yondashuvdir. Ushbu 
yondashuv, o‘z navbatida, pedagogik faoliyatda quyidagi ustuvor kompetensiyalarni rivojlantirishni nazarda 
tutadi: kommunikativ, reflektiv, tashabbuskorlik, muammoli vaziyatda mustaqil qaror qabul qilish, shuningdek, 
pedagogikpsixologik qo‘llabquvvatlash kompetensiyalari.

Aynan mana shu kompetensiyalar tyutorlik faoliyatining asosiy poydevorini tashkil etadi. Nazariy manbalar 
tahlili asosida quyidagi xulosalar aniqlandi:

Birinchidan, tyutorlik faoliyati ta’lim jarayonida subyekt–subyekt munosabatlarini barpo etishga xizmat 
qiladi;

Ikkinchidan, u talabaning shaxsiy rivojlanish trayektoriyasini qo‘llabquvvatlovchi muhim faoliyat turidir;

Uchinchidan, bunday faoliyatni samarali amalga oshirish uchun zarur bo‘lgan kompetensiyalarni shakllan
tirish faqat mos pedagogik shartsharoitlar mavjud bo‘lgandagina mumkin.

Shunday pedagogik shartsharoitlarga quyidagilar kiradi:

• tizimli va bosqichmabosqich o‘quvmetodik ta’minot;

• reflektiv va diagnostik yondashuv asosidagi o‘z-o‘zini baholash mexanizmlari;

• motivatsion va kommunikativ muhit;

• hamkorlik va shaxsga yo‘naltirilgan ta’lim trayektoriyalarini tanlash imkoniyati;

• moslashtirilgan o‘quv materiallaridan foydalanish hamda tyutorlik faoliyatining mazmunini o‘zlashtirishga 
yo‘naltirilgan kontekstual ta’lim texnologiyalaridan foydalanish.

Umuman olganda, kompetensiyaviy yondashuv doirasida tashkil etilgan tyutorlik faoliyati bo‘lajak o‘qituv
chilar uchun yangi professional kompetensiyalarning – maslahatchilik, diagnostik, psixopedagogik qo‘llabquv
vatlash, shaxsga yo‘naltirilgan ta’limni boshqarish kabi ko‘nikmalarning shakllanishini talab etadi. Mazkur 
kompetensiyalarni samarali rivojlantirish esa faqat yuqorida tahlil qilingan pedagogik shartsharoitlar asosida 
mumkin bo‘ladi.

XULOSA VA TAKLIFLAR
Bo‘lajak o‘qituvchilarni tyutorlik faoliyatiga tayyorlash zamonaviy ta’lim tizimining shaxsga yo‘naltirilgan, 

moslashuvchan va innovatsion yo‘nalishlarini aks ettiruvchi strategik masalalardan biridir. Mazkur maqolada 
olib borilgan ilmiynazariy tahlillar shuni ko‘rsatadiki, bu jarayonni samarali tashkil etish faqatgina kompetensi
yaviy yondashuv asosida amalga oshirilgandagina kutilgan natijalarga erishish mumkin.

Kompetensiyaviy yondashuv mohiyatan o‘qituvchi shaxsida bilim, ko‘nikma va tajribaning integratsiyasiga 
asoslanadi; u o‘z faoliyatini mustaqil tashkil etuvchi, tashabbuskor va refleksiv pedagogik subyektni shakllanti
rishga xizmat qiladi. Aynan ushbu yondashuv tyutorlik faoliyatining ichki mohiyatiga – talaba bilan hamkorlikda 
ishlash, uning shaxsiy o‘sishini rag‘batlantirish, individual ehtiyojlarga mos pedagogik strategiyalarni tanlashga 
to‘laqonli mos keladi.

Olib borilgan nazariy tahlillar asosida quyidagi ilmiyamaliy xulosalarga kelindi:

1. Tyutorlik faoliyatining samarali tashkil etilishi uchun bo‘lajak o‘qituvchilarni tayyorlash jarayonida tizimlilik, 
uzluksizlik va diagnostik yondashuv asosida qurilgan pedagogik shartsharoitlar majmui zarur. Bunday 
shartsharoitlar quyidagilarni o‘z ichiga oladi: boshlang‘ich tayyorgarlik darajasini aniqlash, propedevtik 
o‘quv materiallarini ishlab chiqish, o‘zo‘zini baholash mexanizmlarini shakllantirish, kommunikativ 
hamkorlik muhitini yaratish va motivatsion jarayonlarni faol qo‘llabquvvatlash.

2. Tyutorlik faoliyatini amalga oshirish uchun zarur bo‘lgan kompetensiyalar – maslahatchilik, diagnostik, 
refleksiv, kommunikativ, pedagogik monitoring hamda shaxsga yo‘naltirilgan ta’limni loyihalash ko‘nikma
lari – kompetensiyaviy yondashuv asosida bo‘lajak o‘qituvchilar tomonidan izchil shakllantiriladi.

3. Kontekstual ta’lim nazariyasi doirasida tyutorlik faoliyati nafaqat axborotni uzatishga, balki talabaning ichki 
motivatsiyasini uyg‘otishga, uni faol o‘quvchi sifatida shakllantirishga xizmat qiladi. Bu holat kompetensi
yaviy yondashuvning amaliy asosini tashkil etadi.

4. Zamonaviy ta’lim standartlari va sifat menejmenti talablariga ko‘ra, o‘qituvchining professional tayyorgar
ligida “iste’molchi” – ya’ni talaba ehtiyojlarini inobatga olish muhim mezon sifatida qaralmoqda. Tyutorlik 
faoliyati aynan shu tamoyilni ta’lim amaliyotiga tatbiq etish imkonini beradi.

5. Shu bois, bo‘lajak o‘qituvchilarni tyutorlik faoliyatiga tayyorlashda kompetensiyaviy yondashuvni asosiy 
nazariymetodologik asos sifatida qabul qilish, uni puxta ishlab chiqilgan pedagogik shartsharoitlar bilan 
ta’minlash – kelajakdagi pedagog kadrlar salohiyatini oshirishning zaruriy omili hisoblanadi. Bu yondashuv 
shaxsga yo‘naltirilgan ta’lim paradigmasining real mexanizmini shakllantirishga xizmat qiladi.

